भारत सरकार
वित्त मंत्रालय 
वित्तीय सेवाएं विभाग
राज्य सभा 
अतारांकित प्रश्न संख्या 4087
(जिसका उत्तर 03 अप्रैल, 2018/13 चैत्र, 1940 (शक) को दिया जाना है)
ऋण संबंधी घोटालों के संबंध में भारतीय रिजर्व बैंक के आंकड़े
4087.
श्री एन॰ गोकुलकृष्णनः 
क्या वित्त मंत्री यह बताने की कृपा करेंगे किः
(क)
क्या यह सच है कि विगत पांच वर्षों के दौरान सरकारी क्षेत्र के बैंकों ने 61.201 करोड़ रुपए की धनराशि के घोटालों की रिपोर्ट प्रस्तुत की है;

(ख)
यदि हां, तो तत्संबंधी ब्यौरा क्या है;

(ग)
क्या यह भी सच है कि इन मामलों की संख्या अधिक हो सकती है क्योंकि भारतीय रिजर्व बैंक द्वारा केवल एक लाख या उससे अधिक धनराशि वाले ऋण के मामलों को घोटालों की गणना में सम्मिलित किया जाता है;

(घ)
क्या यह भी सच है कि भारतीय रिजर्व बैंक ने ऋण अदायगी में चूक अथवा धोखाधड़ीपूर्ण ऋण के मामलों संबंधी आंकड़ों को सार्वजनिक करने में अत्यंत सावधनी बरती है; और
(ङ)
यदि हां, तो तत्संबंधी ब्यौरा क्या है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(1) से (ग): भारतीय रिजर्व बैंक (आरबीआई) की सूचनाओं के अनुसार, पीएसबी ने 61,055.51 करोड़ रूपए की कुल राशि के ऋण चूक धोखाधड़ी की सूचना दी है जिसमें वित्‍तीय वर्ष (वि.व) 2012-13 में 6,251.25 करोड़ रूपए, वित्‍तीय वर्ष 2013-14 की 6,494.03 करोड़ रूपए, वित्‍तीय वर्ष 2014-15 की 14,801.41 करोड़ रूपए, वित्‍तीय वर्ष 2015-16 की 15,879.38 करोड़ रूपए, वित्‍तीय वर्ष 2016-17 की 17,629.45 करोड़ रूपए शामिल है। उक्‍त राशियां एक लाख रूपए या उससे अधिक राशि की धोखाधड़ी में शामिल राशि से संबंधित है।
(घ) और (ड.): जहां तक आरबीआई द्वारा ऋण अदायगी में चूक या धोखाधड़ीपूर्ण ऋण संबंधी आंकड़ों को सार्वजनिक करने में अत्‍यंत सावधानी बरतने का संबंध है, आरबीआई ने सूचित किया है कि आरबीआई अधिनियम की धारा 45(ड.) के अनुसार, अधिनियम में यथा सूचित कतिपय शर्तों के अधीन कुछ मामलों को छोड़कर आरबीआई ऋण संबंधी सूचनाओं को प्रकट नहीं कर सकता है। धारा 45(ड.) के अनुसार, किसी बैंक द्वारा प्रस्‍तुत ऋण संबंधी सूचनाओं को गोपनीय माना जाएगा और इसका प्रकाशन या किसी प्रकार का प्रकटीकरण नहीं किया जाएगा। 
*****
